Cofnodion Cyfarfod Arbennig Cyngor Cymuned Llanedi a gynhaliwyd ar ddydd Iau, y 10fed o Fedi 2009 yn Neuadd yr Eglwys, Llanedi

Yn bresennol:
Y Cynghorydd J.L. Griffiths (Cadeirydd).
Y Cynghorwyr D.M. Davies, D.T. Enoch, D.M. Evans, R.B. Evans, W.A. Evans, Mrs. H.M. Funnell, S.W. Higgins, Mrs. B. Thomas.

                        
Mr. O.J. Jones (Clerc).

1.     Ymddiheuriadau am amhresenoldeb

Ymddiheuriodd y canlynol am fethu a bod yn bresennol:

Y Cynghorwyr Mrs. J.L. Downes, O.L. Hathway, S.J. Lloyd-Janes, A.W. Richards, R.C. Roberts a G.B. Thomas a Mr. E.H. Jones (Tirfesurydd). 
2.
Datganiad o Gyfrifon Blynyddol ac Adroddiad yr Archwilydd Mewnol ar gyfer y Flwyddyn Ariannol yn gorffen ar y 31fed o Fawrth 2009

Gosododd y Clerc ger bron y Cyngor y Datganiad o Gyfrifon Blynyddol a’r Datganiad Llywodraethu ar gyfer y flwyddyn ariannol hyd at y 31fed o Fawrth 2009, ynghyd ag Adroddiad yr Archwilydd Mewnol, copïau’r datganiadau banc terfynnol a gwybodaeth atodol ychwanegol.

Yna atebodd Mr. Jones y cwestiynau priodol a ofynnwyd gan yr Aelodau.

PENDERFYNWYD cymeradwyo’r Datganiad o Gyfrifon, y Datganiad Llywodraethu ac Adroddiad yr Archwilydd Mewnol a chyflwyno Datganiad Blynyddol y Cyngor (oedd yn cynnwys yr holl ddogfennau) a’r gwybodaeth atodol priodol i’r Archwilydd Allanol erbyn y dyddiad rhagnodedig.

3.     Cynllun Iaith Gymraeg

Gosododd y Clerc ger bron y Cyngor Gynllun Iaith Gymraeg Arfaethedig oedd wedi ei gyflwyno gan Fwrdd yr Iaith Gymraeg i’w gymeradwyo. Eglurhaodd Mr Jones fod y Bwrdd wedi cynhyrchu tri cynllun safonol ar gyfer tri gwahanol “lefel” o ddefnyddiaeth y Gymraeg. Roedd y Bwrdd wedi argymell gweithredu’r Cynllun lefel uchaf, o gymryd i ystyriaeth y canran uchel o siaradwyr Cymraeg yng Nghymuned Llanedi.

Gofynnodd y Clerc i’r Aelodau i ystyried p’un ai fyddai’r Cyngor yn dymuno gwneud rhai newidiadau bach i’r cymalau yn ymwneud â rhwymedigaethau’r rhai sy’n derbyn cymorth ariannol er mwyn osgoi gosod gofynion ar grwpiau elusennol bychain a allai fod yn faich ariannol. Byddai hefyd yn anghenrheidiol gosod amserlen ar gyfer gweithredu sawl un o rannau’r cynllun, ond sylwodd Mr Jones bod rhan fwyaf y gofynion eu cyflawnhau o dan Gynllun presennol y Cyngor a na ddylai fod yn rhy annodd gweithredu’r gweddill yn syth.

Cafwyd trafodaeth a chytundeb cyffredinol y byddai’n bosib gweithredu rhannau’r Cynllun yn synhwyrol heb osod baich ariannol gormodol ar dderbynnydd unrhyw gymorth ariannol.

PENDERFYNWYD derbyn Cynllun yr Iaith Gymraeg yn ei gyfanrwydd, heb newidiadau. Byddai’n cael ei weithredu’n ddi-oed a’i gyflwyno i Fwrdd yr Iaith er mwyn cael ei gymeradwyo.

4.
Cynulliad Cenedlaethol Cymru – Gorchymyn Cymhwysedd Deddfwriaethol Arfaethedig: Ymgynghoriad


Gosododd y Clerc lythr ger bron y Cyngor a dderbyniwyd gan Lywodraeth Cynulliad Cymru yn rhoi manylion y Gorchymun arfaethedig; roedd ystyriaeth y mater hwn wedi ei ohirio tan y cyfarfod hwn. Mae’r Gorchymyn yn perthyn i gynghorion cymuned a recriwtio a chadw cynghorwyr a mater eu lwfans. Fel rhan o’r broses lle mae Pwyllgor yn “craffu ar y Gorchymyn cyn y broses ddeddfu”, gwahoddwyd y Cyngor i ymateb i bedwar cwestiwn ymgynghorol a hefyd gwneud unrhyw sylwadau arall yn ymwneud â’r Gorchymyn arfaethedig.

Yna cafwyd trafodaeth eang.

      PENDERFYNWYD y canlynol:

Y dylai’r Cyngor gefnogi’r cynnig y dylai Cynulliad Cenedlaethol Cymru fod yn gymwys i ddeddfu ar y materion a restrir yn y Gorchymyn ond ni allai gefnogi ei gyflwyniad uniongyrchol heb wybodaeth cefndir mwy manwl, amserlen ar gyfer ei weithrediad ac, yn bwysicach oll, arwydd o’r goblygiadau ariannol tebygol; ac

Y dylai’r Clerc ymateb i’r llythr yn y ffordd priodol.

5.
Local Works – Mwy o Bwer i Gynghorau Plwyf a Thref (Mesur Diwygio’r Ddeddf Cymunedau Cynaliadwy)


Soniodd y Clerc am y llythr a dderbyniwyd o’r mudiad Local Works yn gofyn am gefnogaeth i’r Mesur uchod; roedd ystyriaeth y mater wedi’i ohirio tan y cyfarfod hwn. Dywedodd Mr Jones ei fod wedi cael amser i edrych ymhellach i’r mater a bu iddo ganfod nad oedd y Ddeddf yn ymwneud â Chymru!

NODWYD.

Arwyddwyd ……….…………………………                 Dyddiad ………………… 

